He ngohe aromatawai ā-roto Te Reo Rangatira 3.7A v1 mō te Paerewa Paetae 91809
TĀ TE KAIAKO WHĀRANGI

Ngohe Aromatawai: Nō wai te hē?
Paerewa Paetae Te Reo Rangatira 91809: Te tito i te upoko pukapuka
Aronga: Te Reo Rangatira 3.7A v1
Whiwhinga: 6

Te Horopaki
Koinei te paerewa e nui ai te tuhituhi auaha. Ahakoa ko te mahi matua ake ko te tito i te upoko pakimaero, me mātua mahere te pakimaero katoa i mua i te tahuri atu ki te upoko ake. 
Ka mutu, ka whiriwhirihia te upoko e huri ai hei tuhinga – ko te mea tuatahi rānei, ko tētahi rānei o waenganui. Kaua te upoko whakamutunga e whiriwhirihia. 
I te pakimaero nei kua tūpono ake tētahi mahi māminga i ohorere ai te tangata. Tērā pea kua ngaro tētahi tangata rānei, tētahi taonga rānei. Mā Tuahangata rānei, mā Tuawahine rānei te mahi māminga e tautuhi, e whakarite, e whakaoti. 
Ko te tikanga kua waia kē koe ki ngā hanga o te pakimaero – ehara rawa i te pakiwaitara poto. Me tautuhi hoki te hunga pānui e rata ai ki te pakimaero.
Ina hiahia te ranga, he pai noa te māherehere tahi i te pakimaero, ā, mā tēnā, mā tēnā o te ranga tētahi o ngā upoko e tito.
Ka whakawākia te upoko pukapuka ki te hāngaitanga ki te mahere, ki te tāhū, ki ngā hanga kē atu o te pakimaero, ki te hanga o te tuhituhi.

Hei Mahi
1. Me kōrero e koutou ko te ranga, ko te kaiako ngā tikanga me ngā hanga o te pakimaero.
2. Ka whakaritea e koutou ina maheretia tahitia rānei te anga me te tāhū o te pakimaero, ina waiho rānei mā tēnā, mā tēnā o koutou tāna ake pakimaero e whakarite. 
3. Ka whiriwhirihia te upoko tuatahi rānei, ko tētahi rānei o ngā upoko o waenganui hei titonga māu. Me āta whakarite ngā kiripuaki me ngā mahi o te upoko. Mehemea he mahi ngātahi tā koutou me kōrero haere kei kōtiti tāu nā upoko i te tāhū o te pukapuka.
4. Ka whakaputa i ngā tuhinga hukihuki kia kitea ai te whanaketanga e te kaiako, e ngā hoa whakawāwā.
5. Ka totoka ngā whakaritenga, ka tuhia paitia te upoko. Me 5–10 whārangi te roa.
Kei wareware, me whakariterite e koutou ko te ranga te roanga o te wā e tutuki ai ngā mahi katoa!

Taunakitanga: Te Reo Rangatira 91809 Nō wai te hē?
	
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Te māherehere
	Kua māherehere i ngā whāinga matua, i te tāhū, i ngā kiripuaki, i te aha, i te aha hei titonga pukapuka.
	Kua āta māherehere i ngā whāinga matua, i te tāhū, i ngā kiripuaki, i te aha, i te aha, me te pai o te hono i ia wāhanga o te pukapuka.
	Kua āta whakaaro ki te hunga pānui i te wā e māherehere ana i te pukapuka. 

Ka tino hiahia te kaipānui ki ngā upoko kē atu nā te nanakia o te upoko kua tuhia.

	Te titonga

	Kua tuhituhi i tētahi upoko o te pukapuka e kitea ai te whāinga matua me tuahangata rānei, me tuawahine rānei.
	Kua āta tuhituhi i tētahi upoko o te pukapuka e hiki ai ngā kiripuaki me te taiao i te whāinga matua.
	Kua whakawāwā i te tukanga titotito e puta ai te tuhinga whakamutunga.

	Te hanga tuhituhi
	Kua kitea te hanga tuhituhi.

	Kua āta kitea te hanga tuhituhi e hīkina ai te pakimaero.

	Kua hāngai te hanga tuhituhi ki te whāinga matua o te pukapuka me te hunga pānui e koroa ana.



